
quando se consagrava la sacra hostia, se l’avea manneghe apostiso, le desligava, et li fermagi ponea zü, et li altri ornamenti alögava in uno lögo.



       Costretta a prender marito, perseverò tuttavia nella vita di santità.



       In la oration fo de tanto fervor che preveniva inanci le ancile a la ecclexia cum presto passo, et quasi cum alcune secrete et ascoze oratione pregava et impetrava qualche gracie da Deo. La nocte spesso se levava a la oration. Pregandola suo marito che non se levase sü, et che se reposasse, ordenò cum una donzella inter le altre pü secreta che
se forza agrevà de söno non se levasse, che la tochasse cum lo pè per disvegiarla. Una volta voleiva tocà lo pè de la madona, et per caxo toca lo pè delo marito: onde subito desia, cognobe la cossa como era, et patientementi sofferendo, saviamenti dissimula.



       Mortole il marito in Terra Santa, fu scacciata da alcuni vassalli e andò raminga per il paese, finché fu condotta a suo zio vescovo, che pensò di rimaritarla.



       Sentendo questo, la ancille che cum quella aveam voto de conscientia et per questo se affligevam molto de pianze, dixem questo a beata Elizabet cum pianto. La quale, confortandole, disse: mi me confido in lo Segnor, per lo quale amore ò
fato voto de perpetua continentia, ch’el goarderà lo mio fermo proposito, et ogni violentia rompirà et desfarà el consegio humano; et sel mio barba pur me vorrà acompagnar, cum l'animo desconsentirò et contradirò semper; et se no serà altro
remedio, me tagierò lo mio proprio nazo, aciò che, cossi defformà, cascum me aborrisa.

